BOSNA I HERCEGOVINA BOCHA U XEPLIETOBHUHA
URED ZA RAZMATRANIJE ZALBI KAHLEJTAPUJA 3A PASMATPAKE XAJIBU
Filijala/Podruznica Mostar Qunujara Mocmap

Broj: IN2-03-07-1-2522-7/20
Mostar, 22.10.2020. godine

Ured za razmatranje Zalbi BiH, filijala Mostar, rjeSavajuéi Zalbu od 10.09.2020. godine, Zalitelja
DESINFECTA d.o.o. Sarajevo, izjavljenu na Odluku o izboru najpovoljnijeg ponudaca broj 01-04-4-
38735 od 28.08.2020. godine u otvorenom postupku javne nabavke ,, PruZanje usluga dezinfekcije,
dezinsekcije i deratizacije za potrebe KCUS-a“, ugovornog organa Univerzitetski klinicki Centar
Sarajevo, na osnovu ¢&lana 93. stav (7), 104., 111. stav (1) tacka d) Zakona o javnim nabavkama
("Sluzbeni glasnik BiH" broj: 39/14) i ¢lana 230. stav (2) Zakona o upravnom postupku (“Sluzbeni
glasnik BiH” br. 29/02; 12/04, 88/07, 93/09, 41/13 i 53/16), na sjednici Vije¢a I odrZanoj 22.10.2020.
godine, donio je

RJESENJE

1. USVAJA SE zalba ponudata DESINFECTA d.o.o. Sarajevo, izjavljena na Odluku o izboru
najpovoljnijeg ponudaca broj 01-04-4-38735 od 28.08.2020. godine u otvorenom postupku
javne nabavke ,, Pruzanje usluga dezinfekcije, dezinsekcije i deratizacije za potrebe KCUS-a*,
ugovornog organa Univerzitetski klini¢ki Centar Sarajevo, kao osnovana. :

2. PONISTAVA SE Odluka o izboru najpovoljnijeg ponudada broj 01-04-4-38735 od 28.08.2020.
godine i predmet se vra¢a ugovornom organu na ponovno odlucivanje.

3. O povratu sredstava uplaéenih na ime naknade za pokretanje Zalbenog postupka ovaj organ
donijecée posebno rjesenje.

ObrazloZenje

Univerzitetski klini¢ki Centar Sarajevo (u daljem tekstu: Ugovomi organ) nakon okonéanog otvorenog
postupka javne nabavke ,, PruZanje usluga dezinfekcije, dezinsekcije i deratizacije za potrebe KCUS-a*,
donio je Odluku o izboru najpovoljnijeg ponudada broj 01-04-4-38735 od 28.08.2020. godine.

Obavjestenje o nabavci broj 893-1-2-513-3-267/20 objavljeno je putem portala javnih nabavki
16.07.2020. godine.

Ponuda¢ DESINFECTA d.o.o. Sarajevo (u daljem tekstu: Zalitelj) nakon preuzimanja Odluke o izboru
najpovoljnijeg ponudada broj 01-04-4-38735 od 28.08.2020. godine, izjavio je Zalbu 10.09.2020.
godine na istu putem Ugovornog organa. Ugovorni organ je u skladu sa &lanom 100. stav (5) Zakona o
javnim nabavkama Zalbu proslijedio ovom organu kao neosnovanu. Zalba je zaprimljena kod ovog
organa 18.09.2020. godine, a ista je kompletirana uplatom naknade za pokretanje Zalbenog postupka,
dana 08.10.2020. godine.

Zalitelj u Zalbi navodi:

U skladu sa odredbama &lana 99. stav 1., te na temelju odredbi ¢lana 101. stav 1. tacka d) Zakona o
javnim nabavkama BiH (“Sluzbeni glasnik Bosne i Hercegovine”, broj 39/14), u ostavljenom roku
izjavljujemo Zalbu na Odluku o izboru najpovoljnijeg ponudaca u dijelu koji se odnosi na zakazivanje e-
aukcije, broj i datum iz veze.

Dana 01.09.2020. godine, putem email poste, zaprimili smo Odluku o izboru najpovoljnijeg ponudaca,
broj: 01-4-4-38735 od 28.08.2020. godine za pruzanje usluga dezinfekcije, dezinsekcije i deratizacije za
potrebe KCUS-a, nakon provedenog otvorenog postupka, u kojoj se Okvimi sporazum na period od 24
(dvadeset Cetiri) mjeseca, dodjeljuje ponudacu “Desinfecta” d.o.o. Sarajevo.

Komisija imenovana Odlukom, broj: 01-04-4-34456, od 29.07.2020. godine, pristupila je provjeri
dokumentacije dostavljene uz ponudu, nakon ¢ega je utvrdila da su ponude ponudaca “IDS - Zdrava
sredina” d.o.o. Sarajevo i “Sanacija 3D” d.o.0. Sarajevu, nece uz.mati u daljnje razmatranje iz razloga
nepotpune dokumentacije.

Takoder, gore navedena komisija je konstatovala da su ponude ponudaca “Sanitacija” d.o.o. Sarajevo i
“Desinfecta” d.o.o. Sarajevo, formalno - pravno i tehni€ki ispravne i mogu biti predmet vrednovanja.

Smatramo da je Ugovorni organ napravio propust pri ocjeni formalno-pravne i tehniCke ispravnosti
ponude ponudaca Sanitacija d.o.o. Sarajevo, te je ista trebala biti odbadena u fazi vrednovanja. Nadalje,
u predmetnom postupku javne nabavke ucestovala su Cetiri ponudaca, od ¢ega je Ugovorni organ
odbacio ponude 2 ponudaca, a propustio odbiti ponudu ponudada Sanitacija d.o.o, ¢ijim odbacivanjem
postupak e-aukcije ne bi mogao biti proveden, §to bi rezultiralo Odlukom o izboru najpovoljnijeg
ponudaca jedine ispravne, formalno-pravno i tehni¢ki prihvatljive ponude ponuda¢a Desinfecta d.o.o.
Sarajevo na iznos 89.980,00 KM bez PDV-a (Iznos ponude prije postupka e-aukcije).

Za dodjelu okvimog sporazuma za pruzanje usluga dezinfekcije, dezinsekcije i deratizacije za potrebe
KCUS-a, predvideno je provodenje e-aukcije, te je u skladu sa Pravilnikom o uslovima i nadinu
koristenja e-aukcije, zakazana je e-aukcija za 24.08.2020. godine, a na osnovu Zapisnika broj: 10-33-4-
37526 od 21.08.2020.godine.

Nakon provedene e-aukcije, Komisija je dala prijedlog, Izvjestaj br. 10-33-4-38159 od 25.08.2020.
godine da se za pruZanje usluga dezinfekcije, dezinsekcije i deratizacije za potrebe KCUS-a donese

Odluka o izboru najpovoljnijeg ponudaca i Okvirni sporazum dodjeli ponudadu “Desinfecta” d.o.o sa
ponudenim jedini¢nim cijenama uskladenim nakon provedene e-aukcije na period od 24 (dvadeset &etiri
mjeseca) u iznosu: 23.900,00 KM bez PDV-a.

Prijedlog Komisije je prihvacen i donijeta je Odluka kao u dispozitivu.

Dana, 07.09.2020. godine, u prostorijama KCUS-a, od strane ovla$tenih osoba dru§tva, a na osnovu
prethodno poslanog zahtjeva, izvrSen je uvid u ponudu ponudada “Sanitacija” d.o.0. Sarajevo, te
konstatovano sljedede:

* U specifikaciji sredstava kojima ¢e se vrsiti usluge DDD - Aneks 3, u koloni pod rednim brojem 7.
Vrsta usluge - Depedikulacija, u rubrici naziv sredstva, ponudaé je naveo da ée koristiti sredstvo Izosan
G, od proizvodaca Pliva, godina proizvodne 2019. godine.

Depedikulacija je oblik dezinsekcije kojim se unistavaju vaske, usi. Depedikulacija predstavlja postupak
uniStavanja usiju, primjenom kemijskih (insekticidi) i fizickih metoda (visoka temperatura). Usi su
insekti i paraziti koji se mogu naéi na glavi ljudi. Infekcija u§ima zove se pedikuloza ili usljivost.

Sredstvo Izosan G (Proizvodaca Pliva), koje je u ponudi ponudada naznateno za vrienje postupka
depedikulacije, spada u grupu dezinfekcionih sredstava. U sigurnosno-tehni¢kom listu preparata Izosan
G (sukladno Uredbi 1907/2006), odjeljak 1.2. Odgovarajuée identificirane namjene tvari ili smjese i
namjene koje se ne preporuuju, u rubrici upotreba proizvoda¢ navodi sljedeée: Dezinficijens za opéu
sanitaciju i dezinfekciju vode. Samim tim, namjena navedenog sredstvo nije u skladu sa postupkom
zahtijevanim TD, depedikulacijom. Prema hemijskom sastavu: Natrij dikloroizocijanurat- dihidrat
stabilni je klomi dezinficijens u obliku granulata bijele boje karakteristicnog mirisa klora. Natrij
dikloroizocijanvrat-dihidrata djeluje bakteriocidno i fungicidno (prema EN1650), ta nema dokazano
insekticidno dejstvo, da bi postupak depedikulacije bio uspje$no proveden obavezna je upotreba
insekticida.

Nadalje, za stavka 8. Specifikacije sredstava kojima ée se vrsiti DDD- Aneks 3, ponuda¢ navodi da ée
pri provodenju usluge Termicke aerosolizacija koristiti, takoder sredstvo I[zosan G.

Iako je na Obavjestenju Federalnog ministarstva zdravstva o sredstvima koja se nalaze na Listi otrova
FBiH, koja je sastavni dio Zakona o prometu otrova FBiH, izdatom 2015. godine, naznaceno da se,
pored ostalog, za postupak termicke aerosolizacije moze koristiti i sredstvo Izosan G, smatramo daje
nacinjen propust, te daje obavjestenje u tom dijelu neispravno.

Prema Clanu 15. Pravilnika o naginu obavljanja dezinfekcije, dezinsekcije, deratizacije (Sluzbene
novine Federacije Bosne i Hercegovine" broj 81/14), ,,Termi¢ka aerosol izacija predstavlja poseban
metod dezinfekcije zraka i ventilacionih sistema koji podrazumijeva proces pretvaranja fizickih
supstanci u formu mikro &estica, dovoljno laganih da budu preneseni vazduhom kroz ventilacioni sistem
radi virucidnog, baktericidnog i fungicidnog djelovanja.

Termicka aerosolizacija obavezno se obavlja preparatima biljnog porijekla i aplicira se u veligini estice
od 0,5-1 mikrona, u koli¢ini od 1-2 ml na m3 prostora. U momentu izdavanja sporne potvrde naznaceni
Pravilnik bio na snazi. Izosan G u svom sastavu ne posjeduje biljni ekstrakt. Prema hemijskoj formuli

Izosan G je granulat sastava 100% natrijevog diklorizocijanuratdihidrata (troklozen natrij), sa
dokazanim PredloZeno sredstvo za naznadenu stavku, usluga TermiCka aerosolizacija, nije u skladu sa
odredbama EU, odnosno nije predvideno za tu namjermu. Naprotiv, Izosan G (Natrijev-
dihlorizocijanurat) svojim izraZzenim korozivnim dejstvom na metalnim kontaktnim povrSinama dovodi
do korozivnosti, §to u slucaju dezinfekcije klima komora i ventilacionih kanala, moZe prouzrokovati
oSteéenje i potpuni prestanak rada tretiranih klima sistema.

Proizvodac Pliva u upustvu za upotrebnu sredstva Izosan G navodi sljedece:

,Uporabne otopine pripremljene na osnovi tablice sadrZzavaju koli¢inu slobodnog rezidualnog klora
dostatnu za pouzdan germicidni uéinak. PovrS§ine i predmeti ne smiju biti osjetljivi na koroziju.

MIJERE OPREZA I UPOZORENJA

Granulat Izosan® G je toksian ako se proguta. U tom slu€aju ne izazivati povradanje. Isprati usta s
vodom i odmah potraziti pomo¢ lije¢nika. Onesvijestenoj osobi ne davati niSta u usta. Ne smije se
udisati praSina koja je eventualno nastala u tijeku rukovanja preparatom. Ne smije doéi u dodir s koZom,
sa sluznicama, niti s o&ima. Ako se to dogodi treba ih temeljito isprati vodom u trajanju od najmanje 15
minuta. PotraZiti lijeCni€¢ku pomoé. Izosan® G je oksidativan i ne smije se mijeSati s drugim
oksidativnim, a ni s reduktivnim tvarima, dusikovim spojevima, alkalijama, a niti s jakim kiselinama. U
dodiru s kiselinama oslobada otrovni plin. Pri radu s granulatom i otopinama Izosan® G preporucuju se
zadtitne naocale, zastitna odjeéa i gumene ili plastiéne rukavice. Dezinficirane prostorije dobro je
provjetriti.*

Dakle, upotreba preparata Izosan G pri provodenju postupka termicke aerosolizacije (Dezinfekcije klima
komora i ventilaciorh kanala) u zdravstvenim ustanovama, moZe dovesti do negativnog utjecaja na
zdravlje pacijenata zbog izraZene toksi¢nosti pri udisanju i izloZenosti. U najveéem riziku mogu biti
lezedi pacijenti sa teSkom klinickom slikom ili hroni¢nim oboljenjima pluca i disajnih organa, kao i
pacijenti sa oboljenjima srca i sréanih smetnji. Rizik nije umanjen ni na ostalim odjelima, obzirom daje
direktno povezan sa stepenom izloZenosti.

U obrascu za Cijenu ponude-usluge, za stavku 8. Vrsta usluge: Termic¢ka aerosolizacija (dezinfekcija
klima komora, ventilacionih kanala), Koli¢ina: 450 lit, ponuda¢ je ponudio jedini¢nu cijena bez PDV-a:
0,50 KM/litru dezinfekcionog sredstva.

Obzirom da je u obrascu Specifikacija sredstva kojima ée se vriti DDD za stavku 8. Termicka
aerosolizacija, ponudeno sredstvo [zosan G, koje je orginalnom pakovanju dolazi u granulama (kg, g) za
formulaciju rastvora, i s osvrtom na prethodno navedene &injenice, smatramo da se ponudeno sredstvo
ne moZe koristiti za ovu vrstu usluge, te da je Ugovomno organ zahtijevao gotovo dezinfekciono sredstvo
(litar) isklju¢ivo za tu namjenu.

U dostavljenoj Izjavi o ispunjenosti uslova iz &lana 45. stav 1. tataka a) do d) Zakona o javnim
nabavkama BiH ponuda¢ nije popunio broj ,,Sluzbenog glasnika BiH* u dijelu predvidenom za upis
istog, §to ukazuje da je nadinjena greika, te da je pomenuta izjava neispravno popunjena u formalno-
pravnom smislu.

Obavjestenje o nabavci: 893-1-2-513-3-267/20 je 24.07.2020. godine objavljeno u Sluzbenom glasniku
BiH broj 44, Oglasnik za javne nabavke, SI-13397/20.

U dostavljenoj Pismenog izjavi iz €lana 52. Zakona o javnim nabavkama BiH ponudaé nije popunio broj
»dluzbenog glasnika BiH“ u dijelu predvidenom za upis istog, $to ukazuje da je nalinjena greska, te da
je pomenuta izjava neispravno popunjena u formalno-pravnom smislu.

Obavjestenje o nabavci: 893-1-2-513-3-267/20 je 24.07.2020. godine objavljeno u Sluzbenom glasniku
BiH broj 44, Oglasnik za javne nabavke, S1-13397/20.

S obzirom na navedeno smatramo da je Odluka, Broj: 01-4-4-38735, u dijelu koji se odnosi na
zakazivanje e-aukcije neispravna, na nadin da je Ugovorni organ trebao odbaciti ponudu ponudaca
Sanitacija d.o.0. iz naprijed pobrojanih dokazivih &injenica, i bez zakazivanja e-aukcije u skladu sa
¢lanom 3. tatka 3. Pravilnika o uslovima i nadinu koriStenja e-aukcije (,,Sluzbeni glasnik BiH*, broj:
66/16), Ugovor dodijeliti ponudatu Desinfecta d.o.0. Sarajevo, kao jedinoj prihvatljivoj ponudi na
ponudeni iznos cijene, te predlazemo da Ured za razmatranje Zalbi usvoji Zalbu Zalitelja Desinfecta
d.o.0. Sarajevo, i shodno tome donese Rjesenje kojom se Odluka o izboru najpovoljnijeg ponudata
dodjeljuje ponudatu Desinfecta d.o.o. Sarajevo na iznos od 89.980,00 KM bez PDV-a (iznos prije
zakazivanja e-aukcije).

Ugovorni organ je aktom broj 01-11-3-41372 od 15.09.2020. godine dostavio izja$njenje na navode
Zalbe u kojem navodi:

Prije nego $to se upustio o izjainjenju o navedenim Zalbama u skladu sa &lanom 100. Zakona o javnim
nabavkama (,,Sluzbeni glasnik BIH, broj 39/14), Ugovorni organ je utvrdio da je Zalba, ponudata
DESINFECTA d.o.o. blagovremena, dopustena i izjavljena od ovlastenog lica, te da ista ispunjavaja
uslove propisane &lanom 100. stav 3 Zakona o javnim nabavkama BIH (,,Sluzbeni glaSﬁik BIH*\ broj
39/14), ali je neosnovana iz sljedeéih razloga.

Ponuda¢ Dezinfecta d.o.o. Sarajevo, izjavio je Zalbu na Odluku o izboru najpovoljnijeg ponudada za
pruZanje usluga DDD broj.01-04-4-38735 od 28.08.2020.godine sa zahtjevom da ugovorni organ
predmetnu Zalbu uvaZi, poniiti Odluku o izboru najpovoljnijeg ponudaga za pruZanje usluga DDD,
ponisti postupak e-aukcije i donese novu Odluku, kojom se Okvimni sporazum dodjeljuje Zalitelju uz
iznosu 89.980,00 KM, prije provodenja e-aukcije, jer on jedini ispunjava formalno-pravne uvjete za
dodjelu ugovora.

Navodi Zalitelja da ponuda ponuda¢a Sanitacija d.o.o ne ispunjava uslove za pruanje usluga DDD ,
navodeci da sredstvo Izosan G ne moZe se koristi za uslugu depedikulacije, i ako je Obavjestenju
Federalnog ministarstva zdravstva nazanageno da se mozZe koristiti sredstvo Izosan G, nisu osnovani iz
razloga Sto nije u nadleZnosti ugovornog organa da tumadi Obavjeitenje Federalnog ministarstva
zdravstva o sredstvima, koja se nalaze na Listi otrova FBiH.

Zalbeni navod da ponudad Sanitacija d.o.o nije popunio obrazac za cijenu ponude za stavku 8. Vrsta
usluge, gdje je ponudena jedini¢na cijena 0,50 KM/ litar za sredstvo Izosan G, koji se nalazi u
granulama, nisu osnovani jer je ponudad popunio ponudu u skladu sa zahtjevima tenderske
dokumentacije, §to se moZe vidjeti u predmetnoj ponudi ( str. 11 ponude).

Dalji Zalbeni navodi odnose da ponuda¢ Sanitacija d.0.0 nije dostavio propisano popunjene izjave iz
¢lana 52. i ¢lana 45.Zakona o javnim nabavkama jer u dijelu za upis broja Sl. Glasnika nije upisao isti,
nisu osnovani, jer je ponuda¢ dostavio popunjene izjave iz ¢lana 52. i ¢lana 45.Zakona o javnim
nabavkama na stranici 12 i 13 svoje ponude, ovjerene od strane nadleZnog organa.

Detaljnom analizom Zalbe Zalitelja Dezinfecta d.o.0 Sarajevo moZe se zakljuditi da se Zalbe odnose na
ponistenje postupka e-aukcije gdje se trazi da se ugovor dodjeli Zalitelju po cijenama prije provodenja e-
aukcije.

Imajuéi u vidu navedeno Ugovorni organ, Zalbu ponudada Desinfecta d.o.o. Sarajevo broj: 10-33-4-
40726 od 10.09.2020. godine, odbija kao neosnovanu i postupajuéi u skladu sa ¢lanom 100. Stav. 5
Zakona o javnim nabavkama (Sl. glasnik BiH br.39/14) istu prosljeduje Uredu za razmatranje Zalbi BiH.

Ovaj organ je u skladu sa lanom 94. stav (3) Zakona o javnim nabavkama dopisom broj JN2-03-07-1-
2522-4/20 od 25.09.2020. godine dostavio Zalitelju izjasnjenje ugovornog organa radi eventualnog
olitovanja na isto. Dana 12.10.2020. godine Zalitelj je dostavio odgovor na izja$njenje ugovornog
organa u kojem navodi sljedece:

Dana, 05.10.2020. godine, putem poste, od strane Ureda za razmatranje Zalbi, zaprimili smo izjaSnjene
Ugovornog organa Univerzitetski klini¢ki centar Sarajevo, broj: 01-11-3-41372 od 15.09.2020. godine,
u kojem se Zalba ponudaca “Desinfecta” d.o.0. Sarajevo, odbija kao neosnovana.

Ocitovanje Ugovornog organa koji se odnosi na upotrebu sredstva Izosan G za uslugu depedikulacije je
pogresno, sa pogresnim tumacenjem i pogre$nim navodima iz nase Zalbe. Obzirom da smo u Zalbi naveli
sljedede:

,,'J specifikaciji sredstava kojima ée se vriiti usluge DDD - Aneks 3, u koloni pod rednim ';rojem 7.
Vrsta usluge - Depedikulacija, u rubrici naziv sredstva, ponuda¢ je naveo da ¢ée koristiti sredstvo Izosan
G, od proizvodada Pliva, godina proizvodne 2019. godine. Depedikulacija je oblik dezinsekcije kojim se
uni$tavaju vaske, uSi. Depedikulacija predstavlja postupak unistavanja usiju, primjenom kemijskih
(insekticidi) i fizitkih metoda (visoka temperatura). Usi su insekti i paraziti koji se mogu naci na glavi
ljudi. Infekcija udima zove se pedikuloza ili usljivost. Sredstvo Izosan G (Proizvodaca Pliva), koje je u
ponudi ponudada naznadeno za vrenje postupka depedikulacije, spada u grupu dezinfekcionih
sredstava. U sigurnosno-tehni¢kom listu preparata Izosan G (sukladno Uredbi 1907/2006), odjeljak 1.2.
(Nastavak u Zalbi).

Na Obavjestenju Federalnog ministarstva zdravstva je naznaleno da se Izosan G mozZe koristiti za
uslugu dezinfekcije, a ne dezinsekcije (koja ukljuéuje i postupak depedikulacije). Depedikulacija je
vrsta dezinsekcije, za Cije provodenje je obavezna upotreba insekticida.

Dok dio Zalbe gdje smo se pozvali na neispravnost dijela Obavjestenja Federalnog ministarstva
zdravstva se odnosi na upotrebu sredstva Izosan G u postupcima termicke aerosolizacije. (U Zalbi
detaljan navod).

Prema Anexu 3 - SPECIFIKACIJA SREDSTAVA KOJIMA CE SE VRSITI USLUGE DDD Tenderske
dokumentacije Broj: 01-14-3-32115, nazna&eno je sljedeée “Napomena: porijeklo i vrsta preparata koji

se koriste za usiuge DDD mora bili u skladu sa normama EU za tu oblast”. Shodno zahtijevanom,

ponudaCi su u obavezi ponuditi sredstva koja su u skiadu sa namjenom, definisanom od strane
proizvodaca, zavisno od vrste postupka.

Ostale Zalbene navode, dostavili smo u Zalbi, broj: 100/20, kod Ugovornog organa protokolisana pod
brojem: 10-33-4-40726, izjavljenoj dana 10.09.2020. godine.

Shodno gore navedenom, predlazemo da Ured za razmataranje zalbi, usvoji Zalbu Zzalitelja “Desinfecta”
d.o.0. Sarajevo, i shodno tome donese RjeSenje kojom se Odluka o izboru najpovoljnijeg ponudaca

dodjeljuje ponudacu “Desinfecta” d.0.0. Sarajevo na iznos od 89.980,00 KM bez PDV-a (iznos prije
zakazivanja e-aukcije).

Ovaj organ je po sluzbenoj duZnosti, prije razmatranja Zalbe, utvrdivao dopustenost, blagovremenost, te
da li je zalba izjavljena od ovlastene osobe, shodno &lanu 109. Zakona o javnim nabavkama. Pored
navedenog, ovaj organ je, prije razmatranja Zalbe utvrdivao ispunjenost uslova u smislu odredbe ¢lana
105. i ¢lana 108. stav (3) Zakona o javnim nabavkama i utvrdio da su ispunjeni uslovi za postupanje po
istoj na nacin kako definiSu odredbe navedenih ¢lanova Zakona.

Nakon §to su prednje pretpostavke preispitane, prema stanju u spisu, ovaj organ je uvidom u dostavljenu
dokumentaciju, te analizom svakog dokaza pojedinacno i u njihovoj medusobnoj vezi, a u odnosu na
Zalbene navode i propisani zakonski postupak, utvrdio da je potrebno Zalbu usvojiti kao djelimi¢no
osnovanu.

Zalba je djelimi¢no osnovana.

Zalitelj u Zalbi navodi kako je Sanitacija d.o.0. Sarajevo u specifikacija za sredstva kojima ée vriiti
usluge DDD-Aneks 3, u koloni pod rednim brojem 7. Vrste usluga-Depedikulacija u rubrici naziv
sredstava naveo da ée koristiti sredstvo [zosan G, Pliva, proizvodnja 2019. godine. Zalitelj navodi kako
sredstvo Izosan G spada u grupu dezinfekcionih sredstava, koji se prema njegovom Sigurnosno-
tehnié¢kom listu Koristi sa opéu sanitaciju i dezinfekciju vode, te samim ti sredstvo ne ispunjava zahtjev
postavljen TD, tj. istim se ne moZe provesti postupak depedikulacije. Prema hemijskom sastavu istog
Izosan G djeluje bakteriocidno i fungicidno, ali nema dokazano insekticidno dejstvo.

S tim u vezi ovaj organ je izvr$io uvid u TD te utvrdio kako je Aneks 3, u koloni pod rednim brojem 7.
Vrste usluga-Depedikulacija trazeno da se navede Naziv sredstva, proizvodaca i godina proizvodnje koji
se nudi za postupak depedikulacije. Uvidom u ponudu ponudada Sanitacija d.o.o. Sarajevo utvrdeno je
kako je u Aneksu 3, stranica 18, u koloni pod rednim brojem 7. Vrste usluga-Depedikulacija navedeno
da e koristiti sredstvo Izosan G, Pliva, proizvodnja 2019. godine.

Na temelju navedenih &injenica, ovaj organ utvrduje da u konkretnoj situaciji ocjene ponude ponudaca
od strane ugovornog organa isti sadrZi nedostatak koji se ogleda u tome da ugovorni organ nije
nedvojbeno utvrdio da li ponudena roba ispunjava zahtjeve trazene TD u pogledu da li ponudeno
sredstvo se moze koristiti i za postupak Depedikulacije, nego u svom Izja$njenju na predmetnu Zalbu

broj 01-11-3-41372 od 15.09.2020. godine navodi da nije u njegovoj nadieznosti da tumaci Obavjestenje
Federalnog ministarstva zdravstva o sredstvima koja se nalaze na Listi otrova FBiH, te s tim u vezi
razmatrani Zalbeni navod se smatra osnovanim sa aspekta navedenog propusta ugovornog organa
prilikom ocjene ponude ponudaca Sanitacija d.o.o0. Sarajevo u predmetnom postupku. S tim u vezi ovaj
organ nalaZe ugovornom organu da u ponovnom postupku neosporno i pravilno utvrdi ¢injeni¢no stanje
vezano za traZzenu robu.

Zalitelj navodi kako je ponuda¢ Sanitacija d.o.o. Sarajevo za stavku 8. Specifikacije sredstava u Aneksu
3 naveo da e koristiti Sredstvo Izosan G, Pliva, godina proizvodnje 2019. godine, za provodenje usluga
Termicke aerosolizacije. Nadalje navodi kako koriStenje preparata Izosan G pri provodenju postupka
termicke aerosolizacije u zdravstvenim ustanovama moZe dovesti do negativnog utjecaja na zdravlje
pacijenata zbog izloZenosti toksi¢nosti pri udisanju istog.

Uvidom u ponudu ponudaca Sanitacija d.o.o. Sarajevo utvrdeno je kako je isti u Aneksu 3 za stavku 8.
Vrste usluga-Termicka aerosolizacija naveo da ée koristiti sredstvo Izosan G, Pliva, godina proizvodnje
2019.

Ovaj Zalbeni navod je prema misljenju ovog organa pausalan i nije potkrijepljen dokazima u smislu
¢lana 102. stav (3) Zakona o javnim nabavkama, kojim je propisano da je zalitelj u postupku pravne
zastite duzan dokazati ili barem uciniti vjerojatnim postojanje éinjenica i razloga koji se ticu pravnog
interesa za podnoSenje Zalbe, povreda postupka ili povreda primjene materijalnog prava koje su
istaknute u Zalbi, za koje zna ili bi trebao znati, $to u konkretnom sluéaju Zalitelj nije uéinio, te se i ovaj
Zalbeni navod smatra neosnovanim.

U vezi sa Zalbenim navodom Zalitelja da je ponuda¢ Sanitacija d.o.0. Sarajevo u Obrascu za cijenu
ponude-Aneks 2 za stavku 8. Termicka aerosolizacija (dezinfekcija klima komora, ventilacionih kanala),
Kolicina: 450 lit, ponudio jedini¢nu cijena bez PDV-a: 0,50 KM/litru dezinfekcionog sredstva, a da
ponudeno sredstvo Izosan G u orginalnom pakiranju dolazi u granulama (kg, g), te da se ne moZe
koristit u ovu vrstu usluga, jer ugovorni organ zahtjeva gotovo dezinfekcijsko sredstvo (litra), ovaj organ
je izvrsio uvid u ponudu ponudaca Sanitacija d.o.o. Sarajevo te utvrdio kako je isti popunio Obrazac za
cijenu ponude — Aneks 2 u skladu sa zahtjevima iz tenderske dokumentacije, odnosno ponudio je 450
litara sredstva koje Ce se koristiti za postupak termicke aerosolizacije, po jediniénoj cijeni od 0,50 KM
po litru bez PDV-a u ukupnom iznosu od 225,00 KM. S tim u vezi ovaj organ utvrduje da je ponudad
Sanitacija d.o.o. Sarajevo postupio sukladno &lanku 57. stavak 1. ZIN, te se s tim u vezi ovaj zalbeni
navod smatra neosnovanim.

U vezi sa Zalbenim navodom Zalitelja kako Izjave iz €lana 45. i 52. ZIN u ponudi ponudada Sanitacija
d.o.o. Sarajevo, nisu propisano popunjene, odnosno u istima nije upisan broj SI. Glasnika, ovaj organ
izvrdio je uvid u ponudu Sanitacija d.o.o. Sarajevo te utvrdio kako se na stranicama 12. i 13. nalaze
Izjave iz ¢lana 45. i 52. ZIN. Neposrednim uvidom je utvrdeno kako u istima nije upisan broj Sluzbenog
glasnika.

U vezi sa naprijed navedenim ovaj organ utvrduje ovaj Zalbeni navod neosnovanim, buduéi da je u
istima naveden broj Obavjestenja postupka javne nabave 893-1-2-513-3-267/20 od 16.07.2020. godine.
Iz istog je vidljivo za koji postupak javne nabavke se prijavljuje ponuda¢ Sanitacija d.o.o. Sarajevo.
Neupisivanje broja Sluzbenog glasnika ovaj organ smatra manjim formalnim nedostatkom, koji ne moze
utjecat na valjanost ponude. Ovaj organ naglasava kako postupak javnih nabava jest strogo formalan
postupak, ali ne na nacin da je forma sama sebi svrha. Neupisivanje broja Sluzbenog glasnika BiH ne
moZe biti razlog za odbacivanje ponude, jer je uvidom u naznagene podatke u izjavama utvrdeno da se
iste odnose na ovaj postupak javne nabave.

U ponovljenom postupku ugovorni organ ¢e donijeti Odluku u skaldu sa &lanom 69. Zakona o javnim
nabavkama poStujuéi odredbe tenderske dokumentacije i Zakona o javnim nabavkama, svakako
uvaZavajuci stavove ovog organa iznesenog u ovom rjeSenju.

Povrat uplaéenih sredstava na ime naknade za pokretanje Zalbenog postupka, u iznosu od 2.000,00 KM
izvrSi¢e se na osnovu posebnog rjeSenja ovog organa, u skladu sa Glanom 108. stav (7) Zakona o javnim
nabavkama i ¢l. 4. Instrukcije o nadinu uplate, kontrole i povrata naknada propisanih ¢lanom 108.
Zakona o javnim nabavkama.

Na osnovu ¢injenica utvrdenih u postupku i provedenih dokaza, shodno &lanu 104.i 111. stav (1) tacka
d) Zakona o javnim nabavkama i ¢lana 230. stav (2) Zakona o upravnom postupku ovaj organ rijesio je
Zalbu, kao u izreci ovog rjesenja.

Pouka o pravnom lijeku: Ovo RjeSenje je kona¢no i izvrino. Protiv ovog Rjedenja moZe se podnijeti
tuzba u upravnom sporu pred Sudom Bosne i Hercegovine u roku od 30 dana od dana prijema Rje$enja.
Taksa na tuzbu iznosi 100,00 KM.

